
 

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

 

ᐊᑐᓕᖅᑎᑦᓯᓂᕐᒧᑦ ᐊᑐᐊᒐᖅ 

IMPLEMENTATION POLICY 

 

ᓈᒻᒪᒋᔭᐅᔪᖅ ᑲᑎᒪᔨᓄᑦ ᒪᐃ 1994 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᓴᑉᑕᒻᐸᕆ 2009 

 

I.      ᓇᓗᓇᐃᔭᐃᓂᖅ 

 

ᐊᑖᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᒪᓕᒐᕋᓛᖏᑦᑕ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐃᓅᓪᓗᑎᒃ ᐊᑐᓕᖅᑎᑦᓯᓂᐊᖅᑐᖅ 

ᖃᓄᐃᓕᖓᓂᖏᓐᓂᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᑦ ᑭᒡᒐᖅᑐᖅᑕᐅᑦᓱᑎᒃ ᐃᓄᐃᑦ ᓄᓇᕗᒻᒥᐅᑦ, ᐊᒻᒪᓗ ᐱᓗᐊᖅᑐᒥᒃ, 

ᑲᔪᓯᑎᑦᓯᓗᑎᒃ ᐊᐅᓚᓂᐅᔪᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥ.  

 

ᑎᒍᓯᓯᒪᑦᓱᑎᒃ ᑐᓐᖓᕕᒃ ᓄᓇᕗᒃᑯᓐᓂᒃ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑎᒍᒥᐊᖅᑐᖅ ᑐᓐᖓᕕᒃᑯᓐᓂᒃ ᐊᑖᓂ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᐊᑐᓕᖅᑎᑦᓯᓂᕐᒧᓪᓗ ᑳᑦᑕᓛ. ᐱᖃᓯᐅᔾᔨᔪᑦ ᑎᒍᒥᐊᕐᓂᖅ ᓇᓗᓇᐃᖅᑕᐅᓯᒪᔫᓪᓗᑎᒃ  

ᐃᓄᓐᓄᑦ ᑎᒥᖁᑎᒋᔭᐅᓂᕐᒥᒃ ᐊᒻᒪᓗ/ᐅᕝᕙᓗ ᓇᓗᓇᐃᖅᓯᓂᕐᒥᒃ ᐊᓯᖏᓐᓂᒃ ᐃᓄᐃᑦ ᑎᒥᖁᑎᖏᓐᓂᒃ ᓇᓗᓇᐃᖅᑕᐅᓯᒪᓗᑎᒃ 

ᐃᓄᓐᓄᑦ ᑎᒥᖁᑎᒋᔭᐅᑎᓪᓗᒋᑦ, ᓱᓇᑐᐃᓐᓇᕐᓄᑦ ᓴᓐᖏᓂᐅᔪᓄᑦ, ᐊᐅᓚᓂᐅᔪᓄᑦ ᐱᔪᓐᓇᕐᓂᐅᔪᓄᓪᓗ ᐊᑖᓂ ᓄᓇᕗᒻᒥ 

ᓄᓇᑖᓃᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᓇᓗᓇᐃᔭᖅᑕᓯᒪᓂᖓ ᒪᓕᓪᓗᒍ ᓈᓴᐅᑎᓕᒻᒥ 39 ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒻᒪᕆᒻᒥ.  

 

ᐅᓇ ᐊᑐᓕᖅᑎᑦᓯᓂᕐᒧᑦ ᐊᑐᐊᒐᖅ, ᐊᑦᑐᐊᔪᓪᓗ ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᖁᑎᒋᔭᐅᔪᓄᑦ ᓇᓗᓇᐃᖅᓯᓂᕐᒧᑦ ᐊᑐᐊᒐᖅ, 

ᑐᕌᒐᖃᖅᑐᑦ ᖃᐅᔨᒪᓕᑕᐅᓂᐊᕐᓗᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ ᑲᔪᓯᑎᑦᓯᑎᓪᓗᒋᑦ ᑎᒍᒥᐊᖅᑕᒥᓐᓄᑦ ᐊᑦᑐᐊᔪᓄᑦ 

ᐊᑐᓕᖅᑎᑦᓯᓂᕐᒧᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᐅᔪᑦ ᓇᓗᓇᐃᖅᑕᐅᓂᖓᓐᓄᑦ.  

 

II.   ᓇᓗᓇᐃᖅᓯᓂᖅ ᐊᑐᐊᒐᕐᒥᒃ 

 

ᑐᕌᒐᕆᔭᐅᔪᖅ ᐆᒧᖓ ᐊᑐᐊᒐᕐᒧᑦ ᖃᐅᔨᒪᔭᐅᑎᑦᓯᓂᖅ ᐃᓇᑦᓯᓂᕐᓗ ᓇᒻᒥᓂᖅ ᒪᑭᒪᒍᓐᓴᕐᓂᕐᒥᒃ ᖃᑭᓇᓱᐊᕐᓂᕐᒥᓪᓗ, ᐃᓅᓯᕐᒧᓪᓗ 

ᐱᖅᑯᓯᕐᒧᓪᓗ ᖃᓄᐃᓐᖏᑦᓯᐊᕐᓂᕆᔭᖏᓐᓄᑦ ᐃᓄᐃᑦ ᐊᑐᓕᖅᑎᑕᐅᑦᓯᐊᕐᓂᖓᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒻᒪᕆᐅᑉ.  

 

ᑲᔪᓯᑎᑕᐅᒐᓱᐊᕐᓂᖓ ᑖᑦᓱᒪ ᑐᕌᒐᐅᑉ ᐱᔭᕆᐊᖃᖅᑎᑦᓯᒻᒪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᖃᐅᔨᓴᑦᓯᐊᕐᓗᑎᒃ 

ᑲᔪᓯᑦᓯᐊᖃᓗᐊᕐᒪᖔᖅ ᐊᑐᓕᖅᑎᑕᓂᖏᑦ ᐃᓄᐃᑦ ᑎᒍᒥᐊᖅᑕᖏᑦᑕ ᐊᑖᓂ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ 

ᐊᑐᓕᖅᑎᑕᐅᓂᕐᒧᓪᓗ ᑳᑦᑐᓛᑉ, ᐅᔾᔨᖅᑐᕐᓗᑎᒃ ᖃᐅᔨᓴᕐᓂᕐᒥᒃ ᐊᒻᒪᓗ ᐅᔾᔨᖅᑐᓂᕐᒥᒃ ᑲᔪᓯᑎᑦᓯᓂᖏᓐᓂᒃ ᒐᕙᒪᑐᖃᒃᑯᑦ 

ᐊᕕᑦᑐᖅᓯᒪᔪᓂᓗ ᒐᕙᒪᐃᑦ ᐊᑐᓕᖅᑎᑦᓯᓂᕐᒧᑦ ᑎᒍᒥᐊᖅᑕᖏᓐᓂᒃ.  

 

ᐃᓕᑕᖅᓯᓂᖅ ᐊᑯᓃᖅᑐᒨᖓᔪᓂᒃ ᐃᓗᓕᖏᓐᓂᒃ ᐊᑐᓕᖅᑎᑦᓯᓂᐅᑉ ᐊᒻᒪᓗ ᑕᑯᓐᓇᖅᓱᒋᑦ ᒪᓕᒐᖅᑎᒍᑦ ᐱᔭᕆᐊᓖᑦ ᐊᒻᒪᓗ 

ᑎᒥᐅᔪᒧᑦ ᑮᓇᐅᔭᑎᒍᑦ ᖃᓄᐃᓕᖓᓐᓂᓪᓚᕆᐅᔪᑦ, ᐊᑐᓕᖅᑎᑦᓯᓂᕐᒧᑦ ᐊᑐᐊᒐᖅ ᑕᑯᑦᓴᐅᑎᑦᓯᒋᐊᓕᒃ ᓯᕗᓪᓕᐅᑎᔭᐅᔪᓂᒃ 

ᐃᓄᓐᓄᒃ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ.  

III.   ᖃᐅᔨᒪᓕᑕᐅᓪᓗᑎᒃ ᑐᓐᖓᕕᐅᔪᑦ 

 

ᖃᐅᔨᒪᔭᐅᑎᑦᓯᐊᕐᓗᖑ ᐊᑐᓕᖅᑎᑕᐅᑦᓯᐊᕐᓂᖓ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

ᖃᐅᔨᒪᓕᑕᖃᕐᓂᐊᖅᑐᖅ ᐅᑯᓇᓐᖓᑦ ᑐᓐᖓᕕᐅᔪᓂᒃ.  

 

  

(1). ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᐊᑐᓕᖅᑎᑦᓯᓂᖓ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥᒃ 

ᑐᓐᖓᕕᖃᖅᑐᖅ ᑐᓐᖓᕕᐅᔪᓂᒃ ᐊᔾᔨᒌᑎᑦᓯᓂᕐᒥᒃ ᐱᕕᑦᓴᖃᖅᑎᑦᓯᓂᕐᒥᓪᓗ ᐃᓄᓐᓂᒃ.  

 

(2). ᐃᓄᐃ ᐊᕕᑦᑐᖅᓯᒪᔪᓕᒫᓂ ᓄᓇᓕᓕᒫᓂᓗ ᓄᓇᕗᒻᒥ ᑭᒡᒐᖅᑐᖅᑕᐅᒋᐊᓖᑦ ᐊᐅᓚᓂᖓᓂ ᐊᑐᓕᖅᑎᑕᐅᓂᖓᑕ 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ. 

 

(3). ᖃᐅᔨᒪᔭᐅᑎᑕᐅᒃᑲᓐᓂᕆᐊᓕᒃ ᐊᔾᔨᒌᑎᑦᓯᓂᖅ ᑲᔪᓯᑎᑦᓯᓂᕐᓗ ᐊᕕᑦᑐᖅᓯᒪᔪᓂ ᓄᓇᕗᒻᒥ ᐃᓚᐅᑎᑕᐅᓂᖏᓐᓂᒃ 

ᐱᕚᓪᓕᕈᑎᑦᓴᖏᓂᓪᓗ ᐊᑐᓕᖅᑎᑕᐅᓂᖓᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ.  

 

(4). ᖃᐅᔨᒪᔭᐅᑎᑦᓱᓂᖅ ᐃᓄᐃᑦ ᓇᒻᒥᓂᖅ ᒪᑭᒪᒍᓐᓇᕐᓂᖏᓐᓂᒃ ᖃᑭᒪᓇᓱᐊᕐᓂᕐᒥᓪᓗ, ᐃᓅᓯᕐᒥᒃ ᐱᖅᑯᓯᒃᑯᓪᓗ 

ᖃᓄᐃᓐᖏᑦᓯᐊᕐᓂᐅᔪᒥᒃ ᑲᔪᓯᑦᓯᐊᓂᖅᐸᐅᓂᐊᕐᓂᖓᓂᒃ ᖃᐅᔨᒪᔭᐅᑎᑦᓯᓂᒃᑯᑦ ᐃᓇᑦᓯᓂᒃᑯᓪᓗ ᑕᒪᒃᑭᓐᓂᒃ 

ᐱᖅᑯᓯᒃᑯᑦ ᐱᖅᑯᓯᑐᖃᒃᑰᖏᑦᑐᕐᓗ ᐱᓇᓱᐊᕐᓂᖏᓄᑦ ᐊᕐᓇᐃᑦ ᐊᖑᑏᓪᓗ.  

 

(5). ᑲᔪᓯᑦᓯᐊᕐᓂᖏᑦ ᐊᑐᓕᖅᑎᑦᓯᓂᐅᔪᑦ ᐊᖏᔪᐊᓗᓐᓂᒃ ᐊᒻᒪᓗ ᐃᓱᒪᖅᓱᕐᓇᖅᑐᓂᒃ ᑐᑭᖃᕐᓗᑎᒃ ᐃᓄᐃᑦ 

ᐱᔪᓐᓇᐅᑎᖏᑦ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ.  

 

(6). ᑎᒥᐅᔪᓕᒫᑦ ᑎᒍᒥᐊᖅᑐᖅ ᐊᑐᓕᖅᑎᑕᐅᓂᖓᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᒻᒥᒃ 

ᐊᑐᐃᓐᓇᐅᒋᐊᓖᑦ ᑭᐅᒍᓐᓇᕐᓗᑎᓪᓗ ᐃᓄᖏᓐᓄᑦ ᓄᓇᕗ7ᒥ, ᐱᓗᐊᖅᑐᓂᒃ ᐊᑦᑐᐊᔪᓄᑦ ᐊᑭᓕᑦᑐᕆᐊᓕᓐᓄᑦ 

ᑮᓇᐅᔭᓅᖓᔪᓄᑦ.  

 

(7). ᐃᓚᐅᑎᑦᓯᐊᕐᓂᖏᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᓄᓇᕗᒻᒥ ᐊᑐᓕᖅᑎᑦᓯᓂᕐᒧᑦ ᑲᑎᒪᔨᓂ ᐊᑑᑎᖃᓪᓚᕆᑉᐳᖅ 

ᐱᔪᓐᓇᕐᓂᖏᓐᓄᑦ ᖃᐅᔨᓴᖅᑕᐅᓂᖓᑕ ᐊᑐᓕᖅᑎᓯᓂᖏᑦᑕ ᒐᕙᒪᒃᑯᖅ ᑎᒍᒥᐊᖅᑕᖏᓐᓂᒃ ᐊᑖᓂ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᐊᒻᒪᓗ ᐊᑐᓕᖅᑎᑦᓯᓂᕐᒧᑦ ᑳᑦᑐᓛ.  

 

(8). ᑕᑯᑦᓴᐅᔪᖃᕈᓐᓇᕆᐊᓕᒃ ᑕᖏᓕᓐᓂᒃ ᐃᓄᓐᓄᑦ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒥ ᓄᓇᑖᓂᕐᒧᑦ 

ᐊᖏᖃᑎᒌᒍᑎᒻᒪᕆᐅᑉ.  

 

(9). ᖃᐅᔨᒪᔭᐅᑎᑦᓯᒍᓐᓇᕐᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᐊᑐᓕᖅᑎᑦᓯᓂᕐᒧᑦ ᑐᕌᒐᐅᔪᓂᑦ ᑎᑭᑦᓯᒪᔭᐅᔪᓂᓪᓗ 

ᐃᓚᐅᑎᑦᓯᓂᐊᖏᑦᑎᖑᑦ ᑲᑎᒪᔩᑦ ᐃᓱᒪᑦᓴᖅᓯᐅᕈᑎᓪᓗᐊᑕᐅᕗᖅ ᑎᓕᔭᐅᓂᖏᓐᓄᑦ ᐃᓄᐃᑦ 

ᑭᒡᒐᖅᑐᕐᓂᐊᖅᑎᓪᓗᖏᑦ ᐃᓄᓐᓂᒃ ᐊᔾᔨᒌᓐᖏᑦᑐᓂ ᑲᑎᒪᔨᓂ ᑎᒥᐅᔪᓂᓗ ᓴᖅᑭᖅᑕᐅᓯᒪᔪᓂ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒃᑯᑦ.  

 

(10). ᑲᑎᒪᔩᑦ ᓂᕈᐊᖅᑕᐅᓯᒪᔪᓪᓗ ᐊᖓᔪᖅᑲᐅᑏᑦ ᐃᓄᐃᑦ ᐊᑐᓕᖅᑎᑦᓯᓂᕐᒧᑦ ᑎᒥᖁᑎᖏᓐᓂ, ᐊᒻᒪᓗ ᐊᓯᖏᓐᓂᒃ 

ᓇᓗᓇᐃᖅᑕᐅᓯᒪᔪᓂ ᐃᓄᓐᓄᑦ ᑎᒥᖁᑕᐅᒋᐊᖏᑦ ᖁᑦᓯᑐᒥᒃ ᑎᑭᐅᒪᔭᕆᐊᓕᒻᒥᒃ ᐊᐅᓚᓂᖃᕆᐊᓖᑦ.  

 

(11). ᐃᓄᐃᑦ ᑐᓴᐅᒪᑎᑕᐅᒋᐊᓖᑦ ᓇᒻᒥᓂᖅ ᐱᔪᓐᓇᐅᑎᖏᓐᓂᒃ, ᐊᒻᒪᓗ ᑐᓂᒪᓂᖏᑦ ᒐᕙᒪᒃᑯᓐᓄᑦ ᐊᓯᖏᑦᑕᓗ 

ᐊᑖᓂ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᐊᒻᒪᓗ ᖃᓄᐃᓕᖓᓂᖓᓄᑦ ᐊᑐᓕᖅᑎᑦᓯᓂᐅᑉ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥᒃ.  

IV.      ᑎᑭᑦᓱᒪᔭᐅᔪᑦ 

 

ᑎᑭᓐᓇᓱᐊᕐᓗᒋᑦ ᑕᑉᐱᒃᑯᐊ ᑐᕌᒐᐅᔪᑦ ᑐᓐᖓᕕᐅᔪᓪᓗ, ᓄᓇᕗᑦ ᑐᓐᖓᕕᒃᑯᑦ ᕿᓂᖅᐳᑦ ᑎᑭᐅᑎᓇᓱᐊᕐᓂᕐᒧᑦ ᐅᑯᓄᖓ:   

 

(1) ᓇᓗᓇᐃᔭᐃᓂᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑲᒪᒋᔭᖏᓐᓂᒃ ᑎᒍᒥᐊᖅᑕᖏᓐᓂᓪᓗ ᐊᑐᓕᖅᑎᑦᓯᓂᕐᒧᑦ 

ᑳᑦᑕᓛᒥᒃ;  

 

(2) ᐃᓚᐅᑎᑦᓯᓂᖅ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᑐᓕᖅᑎᑦᓯᓂᕐᒧᑦ ᐊᐅᓚᓂᐅᔪᒥ; 

 

(3) ᓇᓗᓇᐃᔭᐃᓂᖅ ᐊᑐᓕᖅᑎᑦᓯᓂᕐᒧᑦ ᑎᒍᒥᐊᖅᑕᖏᓐᓂᒃ ᐃᓄᐃᑦ ᐊᑖᓂ ᓄᓇᕗᒻᒥ ᓄᓇᑖᓂᕐᒧᑦ 

ᐊᖏᖃᑎᒌᒍᑎᒻᒪᕆᐅᑉ ᐊᒻᒪᓗ ᐊᑐᓕᖅᑎᑦᓯᓂᕐᒧᑦ ᑳᑦᑐᓛ ᐱᕕᑦᓴᖃᕐᓂᐅᔪᓂᓪᓗ ᐱᔭᕇᕆᐊᖃᕐᓂᕐᒧᑦ; 

 

(4) ᓴᖅᑭᓂᖅ ᐊᑐᓕᖅᑎᑦᓯᓂᕐᓪᓗ ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᖁᑕᐅᔪᓄᑦ ᓇᓗᓇᐃᖅᓯᓂᕐᒧᑦ ᐊᑐᐊᒐᕐᒥᒃ;  

 

(5)   ᓴᑮᓂᖅ ᐊᐅᓚᓂᐅᔪᒥᒃ ᖃᐅᔨᓴᕈᑎᑦᓴᒥᒃ ᐊᑐᓕᖅᑎᑦᓯᓂᖏᓐᓄᑦ ᒐᕙᒪᒃᑯᓐᓄᑦ, ᓄᓗᓇᐃᖅᑕᐅᓯᒪᔪᓄᑦ 

ᐃᓄᓐᓄᑦ ᑎᒥᖁᑕᐅᔪᑦ ᐊᓯᖏᓪᓗ ᑎᒥᐅᔪᑦ ᑎᒍᒥᐊᖅᑐᖅ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥᒃ 

ᐊᑐᓕᖅᑎᑦᓯᓂᕐᒧᓪᓗ ᑳᑦᑐᓛᒥᒃ;  

 

(6) ᓇᓗᓴᓇᐃᔭᐃᓂᖅ ᑮᓇᐅᔭᖅᑑᑎᑦᓴᓕᐅᕐᓂᕐᓗ ᐊᑭᒋᔭᐅᔪᓕᒫᓄᑦ ᐃᓄᓐᓄᑦ ᐊᑐᓕᖅᑎᑦᓯᓂᕐᒧᑦ ᑎᒍᒥᐊᖅᑕᐅᔪᓄᑦ; 

 

(7) ᑎᓕᓯᖃᑦᑕᕐᓂᖅ ᒪᕐᕉᓐᓂᒃ ᑭᒡᒐᖅᑐᐃᔩᓐᓂᒃ ᓄᓇᕗᒻᒥ ᐃᓂᓪᓚᑦᓴᐃᓂᕐᒧᑦ ᑲᒪᑎᔨᓄᑦ; 

 

(8) ᓴᖅᑮᓂᖅ ᐊᐅᓚᓂᐅᔪᓂᒃ ᐅᓂᒃᑲᓕᐅᓕᐅᒥᔮᖃᑦᑕᕐᓂᕐᒧᑦ ᐃᓄᓐᓄᑦ ᑭᒡᒐᖅᑐᐃᔪᓄᑦ ᓄᓇᕗᒻᒥ ᐃᓂᓪᓚᑦᓴᐃᓂᕐᒧᑦ 

ᑲᑎᒪᔨᓄᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑲᑎᒪᔨᖏᓐᓄᑦ;  

 

(9) ᓴᖅᑮᓂᖅ ᐊᑐᓕᖅᑎᑦᓯᓂᕐᓗ ᑐᓴᐅᒪᖃᑦᑕᐅᑎᓂᕐᒧᑦ ᐊᑐᐊᒐᕐᒥᒃ ᑐᓴᐅᒪᑎᑦᓯᔾᔪᑎᒋᓗᒍ ᐃᓄᓐᓂᒃ 

ᐱᔪᓐᓇᐅᑎᖏᑦᑕ ᒥᑦᓵᓄᑦ ᐊᑖᓂ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᐊᑐᓕᖅᑎᑦᓯᓂᕐᒨᔪᓪᓗ 

ᑲᒪᒋᔭᐅᔪᑦ.  

 

(10) ᑲᔪᓯᑎᑦᓯᓂᖅ ᐱᐅᓯᐅᒋᐊᓕᓐᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑲᑎᒪᔨᖏᓐᓄᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᑦ 

ᐃᓄᓐᓄᑦ ᑎᒥᖁᑕᐅᔪᓄᑦ; ᐊᒻᒪᓗ 

 

(11) ᐱᔭᕆᐊᖃᖅᑎᑦᓯᓂᖅ ᐃᓘᓐᓇᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓄᓐᓄᑦ ᑎᒥᖁᑕᐅᔪᓂᒃ ᐊᑐᓕᕐᓗᑎᒃ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦᑕ ᐱᐅᓯᕆᒋᐊᓕᖏᓐᓂᒃ ᐅᕝᕙᓗ ᐊᔾᔨᒐᓚᖏᓐᓂᒃ ᐊᐅᓚᓂᐅᔪᓂᒃ.  

 

 

(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᓴᑉᑕᒻᐸᕆ 2009) 

 


